
Kadalasang mga Katanungan – H1N1 Flu (Swine Flu) 
 

Ano ang trangkasong dulot ng H1N1? 
Ang mikrobyong H1N1, alam sa pangalang “swine flu” at “swine Influenza A”, ay isang mikrobyo na 
maaaring kumalat galing sa mga taong nahawaan ng iba dahil sa pag-ubo at pag-bahing. Kapag ang mga 
tao ay umubo o bumahing, sila ay nagkakalat ng mga mikrobyo sa hangin o sa mga ibabaw ng mga 
kasangkapan na maaaring mahipo ng mga ibang tao. Ang mikrobyong H1N1 ay hindi nalilipat sa tao 
mula sa baboy o mula sa pagkain ng mga produktong karne ng baboy.   
 
Ano ang dapat kong gawin upang makaiwas sa mikrobyong H1N1? 
Una at ang pinaka-mahalaga: hugasan ang iyong mga kamay at iwasan ang madikit na pakikihalubilo sa 
mga taong may sakit. 
 
Anu-ano ang mga sintomas ng mikrobyong H1N1? 
Ang sintomas ng mikrobyong H1N1 sa tao ay katulad din ng kadalasang trangkaso: lagnat, pag-ubo, 
masakit na lalamunan, pananakit ng kalamnan, pananakit ng ulo, panlalamig at pagkapagod. May mga 
ibang taong nag-uulat ng pagdudumi at pagsusuka. 
 
Mayroon bang mga gamot para sa trangkasong dulot ng H1N1? 
Oo, mayroong mga gamot na pangkontra sa mikrobyo na nakakatulong sa paggamot ng mikrobyong 
H1N1. Ang mga nireresetang gamot na ito ang nakakatulong ng maayos kapag ang paggamot ay 
naumpisahan sa loob ng 2 araw mula sa pagkaramdam ng sintomas ng trangkaso. Kailangan ng isang 
tagapag-alaga sa kalusugan na alamin kung mayroong taong may sakit na nangangailangan ng gamot. Sa 
kasalukuyan, wala pang bakuna na humahadlang sa mikrobyong H1N1.   
 
Anong Dapat kong Gawin kung Ako ay May Sakit? 
• Manatili sa bahay at malayo sa trabaho o paaralan at huwag maglakbay. Magpagaling ka at huwag 

mong pabayaang magkasakit ang iba. 
• Takpan ng tisyo ang ilong at bunganga o sa looban ng siko kung ikaw ay uubo o babahing. 
• Hugasang madalas ng sabon at tubig ang iyong mga kamay lalung-lalo na kapag ikaw ay umubo o 

bumahing. Kapag wala kang makuhang sabon at tubig, gumamit ng may alcohol sa kamay.    
 
Paano ako magpapasya kung kailangan kong humingi ng tulong mediko? 
Kailangang magpasya ang mga tao kung kailan kailangang humingi ng tulong mediko na katulad din sa 
normal na sitwasyon. Makipagkita sa isang tagapangalaga ng kalusugan o humingi ng tulong mediko sa 
mga kadahilanang ito: 
 
• Lagnat na tumatagal ng tatlong araw o mahigit pa 

na hindi maipaliwanag 
• lumalalang sakit 
• ang tao ay hindi kumikibo at hindi makabangon sa 

higaan 

• masakit na lalamunan o matinding pag-ubo 
• sakit sa dibdib 

 



Kung kailangan mo ng pangangalaga ng isang mediko subalit wala ka nito o seguro para sa kalusugan, 
tumawag sa Community Health Access Program sa 756-5437. Hindi ka tatanungin na magbigay ng 
pagpapatunay sa katayuan ng iyong imigrasyon. 
 
Sa karagdagang kaalaman at mga kasalukuyang pagbabago: 
Public Health – Seattle & King County, www.kingcounty.gov/health/H1N1 

Public Information line, 206-296-4949 
Centers for Disease Control & Prevention (CDC), www.cdc.gov/h1n1flu  

CDC 24 hour info line, 800-232-4636, 888-232-6348 TTY 
Washington State Department of Health, www.doh.wa.gov/swineflu 

